Nafarroako Parlamentuko Mahaiak, 2014ko urriaren 27an egindako bilkuran, erabaki hau hartu zuen, besteak beste:

Nafarroako Foru Eraentza Berrezarri eta Hobetzeari buruzko Lege Organikoaren 19.1.b) artikuluak aitortzen dion legegintzarako ekimena erabiliz, Izquierda-Ezkerra parlamentu-taldeak Foru Lege proposamena aurkeztu du, zeinaren bidez aldatzen baita Pertsona Fisikoen Errentaren gaineko Zergari buruzko Foru Legea, ekainaren 2ko 4/2008 Legegintzako Foru Dekretuaren bidez onetsia.

Hori horrela, Legebiltzarreko Erregelamenduko 148. artikuluan ezarritakoarekin bat, Eledunen Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari Ofizialean argitara dadin aipatu Foru Lege proposamena, zeinaren bidez aldatzen baita Pertsona Fisikoen Errentaren gaineko Zergari buruzko Foru Legea, ekainaren 2ko 4/2008 Legegintzako Foru Dekretuaren bidez onetsia.

2. Foru lege proposamen hori Nafarroako Gobernuari igortzea, Erregelamenduko 148. artikuluan ezarritako ondorioetarako.

Iruñean, 2014ko urriaren 27an

Lehendakaria: Alberto Catalán Higueras

Foru Lege proposamena,
zeinaren bidez aldatzen baita Pertsona Fisikoen Errentaren gaineko Zergari buruzko Foru Legea, ekainaren 2ko 4/2008 Legegintzako Foru Dekretuaren bidez onetsia

ZIOEN AZALPENA

Zerga bidezko diru-bilketa neurrigabe bermatzen da lan-errenten gainean, kapital-errenten edo enpresa-etekinen bidez lortutako diru-bilketaren aldean.

Hortaz, desoreka hori zuzentzeko erreformak egin behar dira.

Lan-errentek pertsona fisikoen errentaren gaineko zergaren bidez lortutako diru-bilketaren ehuneko oso handia egiten dute.

Foru lege honen helburua da PFEZean likidazio oinarri ertain eta txikien gainean dagoen presio fiskala hein batean murriztea.

Aldaketa hori bereziki onuragarria izanen da lan-errenta ertain eta txikientzat, zeinek zerga horren bidezko diru-bilketaren % 80 baino gehiago egiten baitute.

Artikulu bakarra. Pertsona Fisikoen Errentaren gaineko Zergari buruzko Foru Legearen Testu Bategina, ekainaren 2ko 4/2008 Legegintzako Foru Dekretuaren bidez onetsia, aldatzea.

2015eko urtarrilaren 1etik aitzinako ondorioekin, Pertsona Fisikoen Errentaren gaineko Zergari buruzko Foru Legearen Testu Bateginaren 59.1 artikuluak ondotik ematen den testua izanen du. Testu Bategina ekainaren 2ko 4/2008 Legegintzako Foru Dekretuaren bidez onetsi zen.

“1. Likidazio oinarri orokorrari ondoko eskalan adierazten diren karga-tasak aplikatuko zaizkio:

	LIKIDAZIO-OINARRIA, ZENBATERAINO (eurotan)
	KUOTA OSOA (eurotan)
	OINARRIAREN SOBERAKINA, ZENBATERAINO (eurotan)
	APLIKATZEKOA DEN TASA (ehunekoa)

	
	
	3.825
	13

	3.825
	497,25
	4.674
	22

	8.499
	1.525,53
	9.027
	25

	17.526
	3.782,28
	13.279
	28

	30.805
	7.500,40
	14.675
	36

	45.480
	12.783,40
	7.927
	.

	53.407
	16.152,37
	34.593
	45

	88.000
	31.719,22
	37.000
	47

	125.000
	49.109,22
	175.000
	49

	300.000
	134.859,22
	Gainerakoa
	52


